
 
 
 
 
 
 

10. oktober 2007 
 
 
 
Inatsisartut Suleriaasianni § 36 naapertorlugu matumuuna Naalakkersuisunut apeqqut imaattoq saq-
qummiunniarpara: 
 
Naalakkersuisunut apeqqut: Naalakkersuisut naatsorsuutigaat ungasinngitsukkut  ”Kalaallit 
Nunaanni Politiit suliaannut nassuiaasiaq 2006-ip” kalaallisuua saqqummerumaartoq?  
(Inatsisartunut ilaasortaq Lene Knüppel, Demokraatit) 
 
 
Tunngavilersuut: 
Nunatsinni kalaallit oqaasii pingaarnersaapput. Demokraatit tamanna tunngavigalugu isumaqarput, 
pappiaratigut atortussat pisortani oqartussaasunit saqqummiunneqartartut/nassiussorneqartartut ka-
laallisut nutserneqarsimasariaqartut. Tamanna tunngavigalugu pakatsinarpoq ”Kalaallit Nunaanni 
Politiit suliaannut nassuiaasiaq 2006”-ip, kapitali ataaseq kalaallisut nutserneqarsimasoq eqqaas-
sanngikkanni, manna tikillugu taamaallaat qallunaatuuinnaa pigineqarmat.  
 
 
1. Tamanna tunngavigalugu Naalakkersuisut qinnuigineqarput ”Kalaallit Nunaanni Politiit su-

liaannut nassuiaasiaq 2006”-ip annerusumik qallunaatuinnaq taamaallaat saqqummersimanera 
Naalakkersuisunit naammaginartutut isigineqarnersoq nalunaarutigeqqullugu? 

 
2. Naalakkersuisut oqartussaaffeqarfimmut tamatumunnga tunngassuteqartumut saaffiginninnis-

saminnik pilersaaruteqarpat, sulianut nassuiaasiap eqqartorneqartup kalaallisut nutserneqarnis-
saa qulakkeerniarlugu? 

a. Naamiuppat: Taavami suna pillugu?  
 
3. Pisortani oqartussaasunit saqqummiunneqartartut kalaallisut nutserneqartarnissaasa qulakkeer-

nissaannut Naalakkersuisut suliniutit suut siunissami aallartissallugit pilersaarutigaat? 
 
 
Naalakkersuisut apeqqutip tiguneraniit kingusinnerpaamik ullut suliffiusut qulit qaangiunneranni 
uannut akissuteqareersimasariaqarput.  

